
РОЛЬ ПЕРЕРАБАТЫВАЮЩЕЙ ПРОМЫШЛЕННОСТИ В УСКОРЕНИИ 
ЭКОНОМИЧЕСКОГО РОСТА:  ЭМПИРИЧЕСКИЙ АНАЛИЗ

Аннотация. Мақолада мамлакат қайта ишлаш саноатининг ривожланиши билан боғлиқ Калдорнинг 
уч гипотетик муносабати назарий жиҳатдан баён этилган бўлиб, қайта ишлаш ҳажми ўсиш суръати-
нинг иқтисодий ўсиш суръатига таъсирини миқдорий жиҳатдан баҳолашга асосий эътибор қаратилган. 
Бундан ташқари, тадқиқот мавзусига оид илмий адабиётларнинг хулосалари қисқача баён этилган ва 
Калдор қонунлари математик формулалаштирилган.

Таянч тушунчалар: қайта ишлаш саноати, иқтисодий ўсиш, қўшилган қиймат, Калдор қонунлари, 
техник тараққиёт, меҳнат унумдорлиги.

Аннотация. В статье рассматриваются три 
гипотетических отношения Калдора, связанные с 
развитием перерабатывающей промышленности 
страны. Основное внимание уделяется количествен-
ной оценке влияния темпов роста объёмов перера-
ботки на темпы экономического роста. Кроме того, 
в статье обобщены выводы научной литературы, 
относящиеся к предмету исследования, и матема-
тически сформулированы законы Калдора.

Ключевые слова: перерабатывающая промыш-
ленность, экономический рост, добавленная стои-
мость, закон Калдора, технический прогресс, произ-
водительность труда.

Annotation. The article reviews three Kaldor 
hypotheses connected with the development of processing 
industry of the republic. It focuses on the quantitative 
evaluation of the impact of increased processing on the 
economic growth rates. In addition, the article provides 
a summary of the results of scientific works related to the 
research subject, as well as a mathematical formulation 
of Kaldor laws.

Key words: processing industry, economic 
growth, added value, Kaldor law, technological 
advancement, labour efficiency.

ИҚТИСОДИЙ ЎСИШНИ ЖАДАЛЛАШТИРИШДА ҚАЙТА ИШЛОВЧИ 
САНОАТНИНГ РОЛИ: ЭМПИРИК ТАҲЛИЛ

AN IMPACT OF PROCESSING INDUSTRY ON ACCELERATION THE ECONOMIC 
GROWTH: EMPIRICAL ANALYSIS

УДК:358.35.65

Хомидов Соҳибмалик Олимович

Тошкент давлат иқтисодиёт университети катта ўқитувчиси, PhD

Кириш
Кўп сонли эмпирик тадқиқотларнинг 

кўрсатишича, мамлакатдаги қайта ишлаш 
ҳажмининг ўсиш суръати узоқ  муддатли иқтисодий 
ўсиш суръатининг аргументи ҳисобланади. Маз-
кур гипотеза илк бор британиялик иқтисодчи      
Николас Калдор томонидан билдирилган бўлиб, 
унга кўра, мамлакатдаги қайта ишлаш ҳажмининг 
ўсиш суръати ва иқтисодий ўсиш суръати ўртасида 

ижобий корреляция мавжуд [1]. Ушбу гипотетик 
муносабат Калдорнинг биринчи қонуни бўлиб, 
кейинчалик у қатор илмий тадқиқотларда [2, 3, 
4, 5, 6] «manufacturing is the engine of growth» 
(«қайта ишлаш саноати – ўсиш двигатели») ибо-
раси остида тадқиқ этила бошланди [7].

Калдор 1960 йилларда «ўсиш гипотезаси»нинг 
ишончли аргументларини келтириб ўтган. Кейин-

30

чалик аксарият тадқиқотлар унинг илмий хулоса-
ларига таяна бошлади. Калдор тадқиқотларининг 
кўрсатишича, қайта ишлаш саноати динамик 
ўсувчи даромадни таъминлаш ва юқори меҳнат 
унумдорлигини юзага келтириш орқали ишлаб 
чиқариш ҳажмини мунтазам кўпайтириш имкони-
ятига эгалиги жиҳатидан иқтисодиётнинг бошқа 
тармоқларидан ажралиб туради. Шунингдек, Кал-
дорнинг кейинги қонунлари ҳам мазкур илмий ху-
лосани янада тўлдириш имкониятини беради.

Жумладан, олимнинг иккинчи қонуни қайта 
ишлаш ҳажмининг ўсиш суръати ва қайта ишлаш 
саноатида меҳнат унумдорлигининг ўсиш суръ-
ати ўртасида ҳамда учинчи қонуни қайта иш-
лаш ҳажмининг ўсиш суръати ва ноқайта ишлаш 
тармоқларида меҳнат унумдорлигининг ўсиш 
суръати ўртасида ижобий миқдорий муносабат-
лар мавжудлигини кўрсатади [1]. 

Юқорида назарда тутилган уч гипотетик му-
носабат Калдорнинг 1966 йилдаги «Буюк Брита-
нияда иқтисодий ўсиш суръатларининг пасайиш 
сабаблари» («Causes of the slow rate of economic 
growth of the United Kingdom») номли маъру-
засида кенг муҳокама этилади [1]. Жумладан, у 
1953–54 йиллардан 1963–64 йилларгача бўлган 
даврда 12 та саноати ривожланган мамлакатлар-
нинг эмпирик таҳлилларига асосланган ҳолда маз-
кур гипотетик муносабатлар қайд қилинади. Ке-
йинчалик у ўзининг қатор тадқиқотлари ва илмий 
изланишларида [8, 9] иқтисодий ўсиш аргумент-
ларини асослаш билан боғлиқ турли жиҳатларни 
янада ойдинлаштириб беради.

Адабиётларга тавсиф
Калдор ўз тадқиқотларида иқтисодий 

ўсишнинг янги аргументларини қайд этгандан 
сўнг мазкур аргументларни имтиҳонлаштириш 
кўплаб иқтисодчи олимларнинг илмий изланишла-
ри предметига айланди. Бунинг натижасида тур-
ли даврларда ҳар хил ривожланиш даражасига эга 
бўлган мамлакат ва ҳудудларда унинг қонунлари 
эконометрик (pooled regressions, panel data, times 
series) усуллар ёрдамида тадқиқ этилиб, муайян 
илмий хулосалар қўлга киритилди.

Жумладан, Калдор қонунлари Туркия [10], 
Греция [11], Қўшма Штатлар [12], Хитой 
ҳудудлари [13], Жанубий Африка [14], Покистон 
[15], Лотин Америка [16] ҳамда бошқа бир қатор 
мамлакатларда тадқиқ этилиб, қайта ишлаш суръ-
ати ва иқтисодий ўсиш суръати ўртасида турлича 
миқдорий муносабатлар ўрнатилди.

Хусусан, McCombie тадқиқот ишига кўра, 

[17] 1980–1996 йиллар оралиғидаги ялпи ички 
маҳсулотнинг ўсиш суръати ва қайта ишлаш 
ҳажмининг ўсиш суръати ўртасидаги эмпирик 
тенгламанинг регрессия коэффициенти Африка-
нинг 45 та мамлакати учун 0.472, Хитойнинг 28 
та региони учун 0.56 ҳамда Лотин Америкасининг 
1985–2001 йиллар оралиғидаги 7 та мамлакати 
учун 0.547 қийматни ташкил этди.

Шунингдек, Fagerberg  ва Verspagen 
тадқиқотлари [18] ҳам Шарқий Осиё ва Лотин 
Америкасининг ривожланаётган мамлакатларида 
«қайта ишлаш саноати – ўсиш двигатели» экан-
лигини тасдиқлади. Мазкур тадқиқотда  ялпи ички 
маҳсулотдаги қайта ишлаш ҳажмининг улушига 
нисбатан ишлаб чиқариш суръатининг юқори 
бўлиши таъкидланади.     

Lavopa ва Szirmai [7] тадқиқотларида қайта 
ишлаш саноатининг капитални жамғариш, меҳнат 
унумдорлигининг бошқа тармоқларга нисбатан 
юқорилиги, мамлакат тўлов балансининг чек-
ланганлигини юмшатиш, техник тараққиётни 
рағбатлантириш, аҳоли бандлиги ва даромадлари-
ни ошириш борасидаги имкониятларига алоҳида 
эътибор қаратилади. 

Мазкур тадқиқотда айнан паст даромад дара-
жасига эга мамлакатларда иқтисодий ўсиш билан 
ялпи ички маҳсулотдаги қайта ишлаш ҳажмининг 
улуши ўртасида ижобий корреляциянинг мавжуд-
лиги, шунингдек, ялпи ички маҳсулотдаги қайта 
ишлаш саноати улушининг ўсишига нисбатан 
қайта ишлаш экспорти улушининг ўсиши нисбатан 
муҳимроқлиги ҳамда ишлаб чиқариш секторининг 
ўсиши ва бозор хизматларининг (тақсимот, чакана 
савдо, молиявий хизматлар, дастурий таъминот) 
ўсиши ўртасида муҳим ижобий ўзаро боғланишлар 
мавжудлиги қайд этилган.

Таъкидлаш лозимки, Калдор қонунларини 
асослашга уринувчи кенг кўламдаги турли илмий 
ёндашувлар техник тараққиёт ва анъанавий Кобб-
Дуглас ишлаб чиқариш функциясини янги сифат 
босқичига олиб чиқди. Жумладан, McCombie ва 
Spreafico [19] тадқиқотларининг кўрсатишича, 
Калдорнинг иккинчи қонунидан келиб чиққан 
ҳолда техник тараққиёт функцияси қайта шакл-
лантирилди ҳамда капитал ва бандликнинг ўсиш 
суръатлари ўртасидаги тафовут техник тараққиёт 
функциясининг аргументини ташкил этди.

Қисқа қилиб айтганда, муаллиф Калдор 
тадқиқотларининг мантиқий давоми сифатида 
унинг гипотетик муносабатларини Ўзбекистон 
иқтисодиёти учун ҳам имтиҳонлаштиришни 

мақсадга мувофиқ деб ҳисоблайди. Чунки мамла-
катда саноатни ривожлантириш борасида амалга 
оширилаётган иқтисодий чора-тадбирлар1 нати-
жасида аксарият йиллар республика ялпи ички 
маҳсулотининг ўртача йиллик ўсиш суръати 8.0% 
дан паст кўрсаткични қайд этмади. Мазкур дина-
мика муаллифда қуйидаги илмий гипотезанинг 
шаклланишига асос бўлиб хизмат қилди.

Тадқиқотнинг асосий гипотезаси
Н0: Ўзбекистонда қайта ишлаш ҳажмининг 

ўсиш суръати ва ялпи ички маҳсулотнинг ўсиш 
суръати ўртасида ижобий корреляция мавжуд.

Статистик далилларга тавсиф
Тадқиқотнинг амалий ахборот базасини шакл-

лантиришда Ўзбекистон Республикаси давлат ста-
тистика қўмитасининг статистик маълумотлари 
(«Ўзбекистон саноати – 2014» статистик тўплам 
ва «Ўзбекистон иқтисодиёти – 2015» йиллик 
ҳисобот маълумотлари) ташкил этади. Шунингдек, 
тадқиқотда United Nations Industrial Development 
Organization (Industrial Development Report 
2013)нинг айрим статистик маълумотларидан ҳам 
фойдаланилган. 

Эмпирик моделлар ахборот базасини 1995–
2017 йиллар оралиғидаги статистик маълумотлар 
(давр оралиғи 22 йил) ташкил этади. Шунингдек, 
тадқиқотда мамлакатнинг ялпи ички маҳсулоти, 
қайта ишлаш ва ноқайта ишлаш ҳажмининг ўсиш 
суръатлари фоизларда ҳамда мазкур тармоқларда 
бандлар сони эса киши ўлчов бирликларида берил-
ган.

2-расмда саноат ялпи  қўшилган қийматининг 
ўсиш суръати ҳамда ялпи ички маҳсулотнинг ўсиш 
суръати ўртасидаги ўзаро боғлиқлик ўз ифодаси-
ни топган. 2-жадвалда регрессия тенгламаси (са-
ноат ялпи қўшилган қийматининг ўсиш суръати ва 
ялпи ички маҳсулотнинг ўсиш суръати ўртасидаги 
эмпирик тенглама)нинг баҳолаш натижалари кел-
тирилган.

Калдор қонунларини математик формула-
лаштириш

1960 йиллардан кейинги Калдорнинг кенг 
сонли эмпирик тадқиқотлари натижасида кетма-
кет ўзаро бир-бири билан боғлиқ 3 та иқтисодий 
қонун юзага келди. Қуйида мазкур қонунларнинг 
асосий мазмуни математик формулалаштирилди.  

 Калдорнинг биринчи қонуни
Калдорнинг биринчи қонунига кўра, мамлакат 

ялпи ички маҳсулотининг ўсиш суръати ва қайта 
ишлаш ҳажмининг ўсиш суръати ўртасида ижо-
бий корреляция мавжуд:

Тадқиқотларнинг кўрсатишича [4], қайта иш-
лаш ҳажми ўсиш суръатининг тезлашиши мамла-
кат ялпи ички маҳсулотининг ўсиш суръатини тез-
лаштиради.

  Калдор (Verdoorn)нинг иккинчи қонуни 
Калдорнинг иккинчи қонуни бевосита голланд 

иқтисодчиси Петрус Йоханнс Вердоорн номи би-
лан боғлиқ [20].

Мазкур қонунга кўра, қайта ишлаш ҳажмининг 
ўсиш суръати ва қайта ишлашда меҳнат унумдор-
лигининг ўсиш суръати ўртасида ижобий корре-
ляция мавжуд:

Демак, мазкур қонундан кўринадики, қайта 
ишлашда меҳнат унумдорлигининг ўсиш суръати 
қайта ишлаш ҳажми ўсиш суръатининг функцияси 
ҳисобланади.

Таъкидлаш лозимки, 1949 йилда Вердоорн 
мазкур тенгламадаги регрессия коэффициенти-
ни 0.5 га тенг эканлигини эмпирик йўл орқали 
аниқлаган бўлса, Калдор мазкур қийматни 0.484 
деб ҳисоблаган [1].

Kaldor-Verdoorn қонунидан навбатдаги жуда 
муҳим эмпирик муносабат юзага келади. Унга 
кўра, қайта ишлашда бандликнинг ўсиш суръати 
ва қайта ишлаш ҳажмининг ўсиш суръати ўртасида 
ижобий корреляция мавжуд:

( )mGDP gg 11 βα += ,  0>1β       (1) 
 

бунда GDPg  – ялпи ички маҳсулотнинг  

ўсиш суръати ва mg  – қайта ишлаш  
ҳажмининг ўсиш суръати. 

1Иқтисодий чора-тадбирларнинг асосий мазмуни: (2008) иқтисодиётнинг реал сектори корхоналарини қўллаб-қувватлаш, 
уларнинг барқарор ишлашини таъминлаш ва экспорт салоҳиятини ошириш, (2009) озиқ-овқат ва ноозиқ-овқат маҳсулотлари 
ишлаб чиқаришни кенгайтириш ва ички бозорни тўлдириш, (2010) саноат кооперацияси асосида тайёр маҳсулотлар, бутлов-
чи буюмлар ва материаллар ишлаб чиқаришни маҳаллийлаштириш, (2010) 2011–2015 йилларда Ўзбекистон Республикаси 
саноатини ривожлантиришнинг устувор йўналишлари, (2011) янги турдаги рақобатбардош маҳсулотлар ишлаб чиқаришни 
кенгайтириш ва ўзлаштириш, (2011) 2012–2015 йилларда ноозиқ-овқат истеъмол товарлари ишлаб чиқариш ҳажмларини 
кўпайтириш ва турларини кенгайтириш ва ҳоказо.

( )mm gp 22 βα += ,  0>2β       (2) 

бунда mp  – қайта ишлашда меҳнат  
унумдорлигининг ўсиш суръати,  

2β  – «Verdoorn коэффициенти». 

( )mm ge 33 βα += ,  0>3β      (3) 

бунда me – қайта ишлашда бандликнинг  

ўсиш суръати, 23 αα −=  ва 23 1 ββ −= . 

Муаллиф Калдорнинг иккинчи қонунидан 
шундай хулосага келадики, қайта ишлаш сано-
атининг технологик даражаси қайта ишлашда 
меҳнат унумдорлиги ўсишининг энг асосий ман-
баи ҳисобланади. Шунингдек, муаллиф қуйидаги 
миқдорий муносабатни унинг иккинчи қонунига 
нисбатан муҳимроқ деб ҳисоблайди: 

Умуман, Калдор ўз тадқиқотлари орқали 
Вердоорн қонунини янада тўлдириб, қайта 
ишлаш саноатида унумдорликнинг қўшимча ўсиш 
суръати маҳсулотга бўлган талабнинг қўшимча 
ўсиш суръатига боғлиқлигини кўрсатиб беради. 

Калдорнинг учинчи қонуни
Калдорнинг учинчи қонунига кўра, қайта 

ишлаш ҳажмининг ўсиш суръати ва ноқайта 
ишлаш тармоқларида меҳнат унумдорлигининг 
ўсиш суръати ўртасида ижобий корреляция 
мавжуд:

Мазкур қонундан кўринадики, қайта ишлаш 
ҳажмининг ўсиш суръати иқтисодиётдаги 
ялпи унумдорлик ўсишининг асосий манбаи 
ҳисобланади. Шунингдек, учинчи қонундан 
қуйидагича гипотетик муносабат юзага келади:

Техник тараққиёт функцияси 
Тадқиқотларнинг кўрсатишича[19, 21], ишлаб 

чиқаришда унумдорликнинг ўсиш суръати 
капитал ва бандлик ўсиш суръатлари ўртасидаги 
тафовут функцияси ҳисобланади:

бунда p, k ва l мос равишда унумдорлик, 
капитал ва бандликнинг ўсиш суръатлари. 
Мазкур муносабат 1-расмда ўз ифодасини топган 
бўлиб, бунда ТТ эгрилик «техник тараққиёт 
функцияси»ни ифода этади.

Калдорнинг фикрича, А нуқтада барқарор 
ўсиш ҳолати юзага келади.  Мазкур нуқтада 
унумдорликнинг ўсиши капитал-меҳнат 
нисбатларига тенг бўлади ҳамда капитал ишлаб 
чиқариш нисбатлари ўсмайди.

Аммо А нуқтада чизиқсиз техник 
тараққиёт функцияси чизиқли Т'Т' функцияга 
аппроксимацияланиши мумкин [19]:

бунда λ экзоген техник тараққиёт бўлиб, у 
иқтисодиётнинг динамиклигини характерлайди, 
бунда α ўзгармасдир.

Шунингдек, тадқиқотда техник тараққиёт 
фактори ёрдамида Verdoorn қонуни қайта 
шакллантирилади. Жумладан, Калдорнинг 
исботланган далили (капиталнинг ўсиши ишлаб 
чиқаришнинг ўсишига тенг)дан келиб чиқиб, 
турли алмаштиришларни амалга оширадиган 
бўлсак, у ҳолда Verdoorn қонуни қуйидагича 
кўриниш олади:

ηλ mm fp ⋅= ,  0>η    (4) 

бунда mp – қайта ишлашда меҳнат унумдор- 

лигининг ўсиш суръати,  η
mf  – қайта ишлаш  

саноати технологик даражасининг ўсиш суръати. 

( )mnm gp 44 βα += ,  0>4β    (5) 

бунда nmp  – ноқайта ишлаш тармоқларида  
меҳнат унумдорлигининг ўсиш суръати. 
 

( )mGDP eg 55 βα += ,  0>5β     (6) 

бунда me  – қайта ишлашда бандликнинг ўсиш суръати. 
 

( )ttt lkfp −= ,  ( ) ,0>0f  0>f ′  ва 0<f ′′     (7) 

 

    ( )ttt lkp −+= αλ         (8)   

 
 
 
 
    
  
 
 
 
 

 
 
 
 
 

1-расм. Техник тараққиёт функцияси [19]. 

бунда α , β , α′−1  капитал ва меҳнат  
бўйича ишлаб чиқариш эластиклиги 
( 1>βα + , ( )( ) 11 =′−+′ αα ), η  техник  
тараққиётнинг эластиклиги ва λ′  экзоген  
ялпи омиллар унумдорлигининг ўсиш суръати: 

 
[ ]ititt lk βαηλλ +−=′      (10) 

 

Мазкур (10) муносабат бир ишчига тўғри ке-
ладиган ишлаб чиқариш ва капиталнинг ўсиш 
суръатлари ўртасидаги доимий равишда янгилик 
ва техник билимларнинг ошиб боришини харак-
терлайди. Бунда техник тараққиётнинг ўсиш суръ-
ати эндоген равишда мувозанатлашган омиллар-
нинг ўсиши билан белгиланади. Бу эса Verdoorn 
қонунининг асосий фарази ҳисобланади. Шу-
нингдек, чизиқли техник тараққиёт функцияси 
Кобб-Дугласнинг ялпи ишлаб чиқариш функцияси

                                           дан келиб чиқадиган бўлса, 
у ҳолда масштаб қайтими доимий бўлади. 

Эмпирик натижалар ва уларнинг интерпре-
тацияси

Статистик таҳлилларнинг кўрсатишича, 
тадқиқот даврида (1995–2014) мамлакат ялпи 
ички маҳсулотининг ўртача йиллик ўсиш суръ-
ати 6.1 фоизни қайд этди. Шунингдек, мазкур 
давр оралиғида ялпи ички маҳсулотнинг йиллик 
ўсиш суръати ва саноатнинг йиллик ўсиш суръ-
ати ўртасидаги корреляция коэффициенти 0.82 
қийматни ташкил этди (2-расм).

Эмпирик таҳлилларнинг кўрсатишича, мам-
лакат иқтисодиёти учун Калдорнинг биринчи 
қонуни характерлидир. Олинган эмпирик натижа-
ларга  кўра, саноат ишлаб чиқариш ўсиш суръати-
нинг 1 фоизга ошиши бошқа шароитлар ўзгармас 
бўлган тақдирда ялпи ички маҳсулот ўсиш суръа-
тининг қўшимча 1.017 фоизга ўсишини таъмин-
лайди. Эмпирик тенгламанинг баҳолаш натижала-
ри 1-жадвалда  келтирилган.

( βαλ
itit

t
it LKeAQ 0= ) 

 
 

Манба: муаллиф ҳисоб-китоблари 
2-расм. Саноат  ялпи қўшилган қийматининг ўсиш суръати ва ялпи ички 

маҳсулотнинг ўсиш суръати  (корреляция), 1995–2014 йиллар,  
ўсиш суръати ўтган йилга нисбатан фоизда 

gdp; 1.2; 4.3

y = 1.0166x + 2.2568
R² = 0.6857

1-жадвал 
Саноат ялпи қўшилган қиймати ҳамда  

ялпи ички маҳсулотнинг ўсиш суръатлари   
(эмпирик тенгламанинг баҳолаш натижалари) 

 

       Параметрлар Қийматлар 

Constant 1α   2.25* 
(3.24)** 

Coefficient, 1β  
 

1.02* 
(6.27)** 

2R  0.68 
2
adjustedR  0.67 

F  39.27 

tabF  4.41 

1,βα1
t  2.10 

n 20 
 
Изоҳ ва манбалар: муаллиф ҳисоб-китоблари  
* аҳамиятлилик даражаси 5%;  
** t – статистика. 

 
Мамлакатдаги саноат ишлаб чиқаришни мунта-

зам равишда модернизациялаш, техник ва техно-
логик янгилаш борасидаги комплекс чора-тадбир-
ларнинг амалга оширилиши натижасида тармоқда 

меҳнат унумдорлиги ортиб бормоқда. Мазкур 
фикр исботини Kaldor–Verdoorn қонуни бўйича 
олинган эмпирик тенглама натижаларидан ҳам 
кўришимиз мумкин: 

( )mm qp
)11.60()34.1(

05.177.1 +=                                  (11) 

97.3612,995.02 == FR  

 

 

Натижаларга кўра, «Verdoorn коэффициен-
ти» 1.05 қийматни ташкил этади. Эконометрик 
таҳлил натижалари шундан далолат берадики, маз-
кур эмпирик тенгламанинг баҳолаш натижалари 

юқори бўлиб, бу Калдорнинг иккинчи қонуни 
мамлакат саноати учун характерли эканлигини 
тасдиқлайди. 

Калдорнинг учинчи қонунидан шундай хуло-
са келиб чиқадики, қайта ишлаш тармоқларининг 
ривожланиши ноқайта ишлаш тармоқлари ривож-
ланишини рағбатлантиради. Хусусан, қайта иш-
лашнинг озиқ-овқат ва енгил саноат тармоқлари 
ривожланиши қишлоқ хўжалиги, ўрмончилик ва 
балиқчилик соҳалари ўсишига олиб келади. Шу-
нингдек, қайта ишлаш тармоқлари ривожланиши 

хизматлар соҳаси тараққиётига ҳам кучли таъсир 
қилади (банк, суғурта, алоқа хизматлари, савдо ва 
транспорт). 

Айниқса, хизмат кўрсатишнинг бир нечта 
тармоқлари қайта ишлаш саноатига бевосита 
боғлиқ бўлиб, жумладан, саноат товарларини ис-
теъмолчиларга етказиш орқали мазкур фаолият 
тури рағбатлантирилади. Шунингдек, қайта иш-
лаш саноати илмий-тадқиқот, улгуржи ва чакана 
савдо, автомобилларни таъмирлаш ва уларга тех-
ник хизмат кўрсатиш соҳалари ривожига ҳам таъ-
сир этади.

Амалга оширилган эмпирик таҳлилларга кўра, 
Калдорнинг учинчи қонуни бўйича мамлакат 
иқтисодиёти учун қуйидагича миқдорий муноса-
бат ўринли бўлади:

( 995.02 =R , 97.3612=F , 11.60
2
=βt ) 

( )mnm gp ln69.004.0ln
)12.4()66.0(

+= (12)

02.17,53.02 == FR  
 Мазкур миқдорий муносабат шуни 

кўрсатадики, Калдорнинг учинчи қонуни бўйича 
қайта ишлаш ҳажмининг ўсиш суръати ва ноқайта 
ишлаш  тармоқларида меҳнат унумдорлигининг 
ўсиш суръати ўртасида чизиқли боғланиш мавжуд 
эмас. 

Олинган натижаларга кўра, детерминация 
коэффициенти (R2) ва Фишернинг ҳисобланган 
қийматлари (F) нисбатан паст кўрсаткичларни 
ташкил этади. Бироқ                     эҳтимоллик билан 
Фишер ва Стьюдентнинг жадвал қийматлари мос 
равишда 4.54 ва 2.13 кўрсаткичларга эга бўлгани 
боис мазкур модел учун   гипотеза рад этилади. 

Хулоса
Олинган эмпирик натижалар шундан гувоҳлик 

берадики, мамлакатнинг қайта ишлаш саноа-
ти иқтисодий ўсишни таъминлашда етакчи роль 
ўйнайди. Шунингдек, Калдор қонунларини эмпи-

рик текшириш натижалари қуйидагича илмий ху-
лосалар чиқариш имконини беради:

1. Мамлакатда қайта ишлаш ҳажмининг ўсиш 
суръати ва ялпи ички маҳсулотнинг ўсиш суръа-
ти ўртасида ижобий корреляция мавжуд бўлиб, бу 
тадқиқотда қўйилган асосий гипотезанинг ўринли 
эканлигини тасдиқлайди. Шунингдек, бошқа 
шароитлар ўзгармас бўлган тақдирда қайта иш-
лаш ҳажми ўсиш суръатининг 1 фоизга ошиши, 
иқтисодий ўсиш суръатининг қўшимча 1.017 фо-
изга ўсишини таъминлаш имконини беради.

2. Эмпирик таҳлил натижаларига кўра, мамла-
кат иқтисодиёти учун Kaldor–Verdoorn қонуни ха-
рактерли бўлиб, унга кўра, қайта ишлаш ҳажмининг 
1 фоизга ўсиши тармоқда меҳнат унумдорлиги 
ўсиш суръатининг 1.05 фоизга ошишини таъмин-
лаш имконини беради. 

3. Калдорнинг учинчи қонуни бўйича олин-
ган эмпирик натижалар шуни кўрсатадики, қайта 
ишлаш ҳажмининг ўсиш суръати ва ноқайта иш-
лаш тармоқларида меҳнат унумдорлигининг ўсиш 
суръати ўртасида чизиқли боғланиш мавжуд эмас.  

05.0=α  

